
6.41. Specifični uslovi usluge „Moja TV To Go“ 
 
 
 
1. Predmet Specifičnih uslova  
 

Član 1. 
 

(1) Ovim Specifičnim uslovima utvrđuju se 
specifičnosti pružanja i korištenja usluga „Moja 
TV To Go“ (u daljem tekstu: Usluga). 
 

(2) Usluga podrazumijeva „realtime“ praćenje 
televizijskog programa ili panoramskih kamera 
putem računara, tableta ili mobilnih telefona. 
 

(3) Korištenje MojaTV To GO usluge nije 
omogućeno u roamingu. 
 

(4) Za sve što nije regulisano ovim Specifičnim 
uslovima na odgovarajući će se način 
primijenit odredbe Opštih uslova za pružanje 
telekomunikacionih usluga BH Telecoma (u 
daljem tekstu: Opšti uslovi),  Cjenovnika 
usluga u unutrašnjem i međunarodnom 
saobraćaju BH Telecoma (u daljem tekstu: 
Cjenovnik) i drugih specifičnih uslova usluga 
BH Telecoma  koje Pretplatnik/Korisnik koristi 

 
2. Aktivacija Usluge 
 

Član 2. 
 

(1) Usluga je dostupna fizičkim i pravnim licima, 
postojećim i novim korisnicima usluga BH 
Mobile mreže osim: 

a. korisnicima Data paketa (paketi koji 
uključuju izdavanje posebne SIM 
kartice na kojoj je onemogućen 
govorni saobraćaj i namijenjeni su 
isključivo za prijenos podataka) 

b. korisnicima usluge Korporativni 
pristup. 

 

Član 3. 

(1)  Uslov za korištenje usluge Moja TV To Go je 
da korisnik posjeduje jedan od terminalnih 
uređaja putem kojih je omogućeno korištenje 
Usluge (Smartphone, tablet ili PC računar), 
kao i aktivnu uslugu mobilnog interneta.  

(2)  Za korištenje Usluge putem mobilnih uređaja 
korisnicima je na raspolaganju Moja Tv To Go  
Aplikacija kreirana za Android, IOS, Windows 
phone operativne sisteme, a koju je moguće 
preuzeti putem zvanične web stranice BH 
Telecoma. 

(3)  Za korištenje Usluge na Android operativnom 
sistemu putem mobilnog browsera potrebno je 
da korisnik ima: 

a.    instaliran jedan od alternativnih WEB 
browsera koji podržava reprodukciju 
flash sadržaja npr: Firefox, Boat 
Browser, Dolphin Browser itd, 

b.    dozvoljeno pokretanje flash plug-ina 
na terminalnom uređaju. 

(4)  Korištenje Usluge na IOS i Windows phone 
operativnim sistemima putem mobilnog 
browsera nije moguće.  

(5)  Za korištenje Usluge putem web browsera na 
PC računaru potrebno je da korisnik ima instaliran 
flash player zadnje dostupne verzije od 
proizvođača Adobe. 

 

Član 4. 

 

(1) Aktivacijom Usluge Pretplatniku se na 
njegovom korisničkom broju aktivira: 

a. Usluga sa mogućnošću gledanja TV 
kanala i drugih „realtime“ sadržaja, 

b. Mobilni internet (za korisnike kojima 
mobilni internet nije aktivan) 

(2) Naknada u prvom i posljednjem mjesecu 
korištenja usluge plaća se u cjelosti, čime 
korisnik stiče pravo na korištenje punih 
benefita uključenih u cijenu mjesečne 
naknade.   

 

 
Član 5. 

 

Aktivacija Usluge za pretplatnike (postpaid) je 
omogućena putem standarnih kanala za 
podnošenje zahtjeva za postpaid korisnike.  

 
Član 6. 

 
(1) Aktivacija usluge za prepaid korisnike i 

korisnike paketa sa kombinovanim načinom 
plaćanja se vrši slanjem SMS poruke sa 
ključnom riječi na 061 1106 i to: 

a. prijava osnovnog paketa - ključna riječ 
„osnovni“ 

b. prijava osnovnog+sport paketa - 
ključna riječ „Sport“ 

c. Prijava na osnovni paket za 24 sata 
korištenja usluge – ključna riječ „24“ 



PRILOG 6.41. 
 

2 

 

d. Prijava na osnovni+sport paket za 24 
sata korištenja usluge – ključna riječ 
„24 sport“ 

(2) Cijena slanja SMS poruke za aktivaciju usluge 
je definisana Cjenovnikom. 

 
3. Korištenje Usluge 

 
Član 7. 

 
(1) Korisniku nije omogućeno istovremeno 

korištenje usluge i na dnevnoj (24 sata) i na 
mjesečnoj osnovi. 

(2) Korisniku je omogućeno korištenje Usluge u 
datom trenutku samo putem jednog kanala 
pružanja usluge WEB portala ili mobilne 
aplikacije. 

(3) Usluga ostaje aktivna prilikom promjene vrste 
usluge: prepaid u postpaid i obrnuto, te 
prilikom promjene tarifnog paketa ili paketa 
usluga. 

(4) Mobilni internet saobraćaj ostvaren iz BH 
Mobile mreže tokom korištenja usluge se ne 
naplaćuje. Mobilni Internet saobraćaj, ostvaren 
gledanjem TV sadržaja, se ne ubraja u bonuse 
Internet saobraćaja uključene u mjesečnu 
naknadu osnovnog/dodatnog korištenog 
paketa, osim ako je drugačije definisano 
Cjenovnikom. 

 

Član 8. 

 
Po dostizanju limita uključenog u mjesečnu 
naknadu za korištenje usluge ili isteku 24 sata, 
ukoliko je usluga aktivirana na 24 sata, BH 
Telecom će korisnicima dostaviti SMS poruku sa 
informacijom o dostignutom/potrošenom limitu 
uključenom u mjesečnu naknadu ili isteku 24 sata. 

 
Član 9. 

 
(1) Informacija o stanju limita i potrošnje Usluge je 

moguća putem SMSa i putem WEBa. 

(2) Upit o stanju Usluge putem SMS kanala se 
vrši slanjem SMS poruke na 061 1106 sa 
ključnom riječi „stanje“. 

(3) Pristupanjem na Korisnički dio portala 
www.bhtelecom.ba, u sekciji „Stanje računa“, 
korisnici mogu dobiti podatke o stanju 
korištenja Usluge. 

 

Član 10. 

(1) BH Telecom zadržava pravo da mijenja 
sadržaj ponuđenih TV kanala. 

(2) BH Telecom zadržava pravo da mijenja 
lokacije i broj panoramskih (live) kamera. 

 

4. Promjena paketa Usluge 

 
Član 11. 

 
(1) Promjena paketa je moguća samo jednom u 

toku mjeseca. 

(2) Promjena paketa nije omogućena za korisnike 
usluge na 24 sata. 

Član 12. 
 

Promjena paketa Usluge za pretplatnike (postpaid) 
je omogućena putem standarnih kanala za 
podnošenje zahtjeva za postpaid korisnike. 

 
Član 13. 

 
(1) Promjena paketa usluge za prepaid korisnike i 

korisnike paketa sa kombinovanim načinom 
plaćanja se vrši podnošenjem zahtjeva putem 
SMS kanala slanjem SMS poruke sa ključnom 
riječi  „promjena“ na 061 1106. 

 
(2) Cijena slanja SMS poruke za promjenu usluge 

je definisana Cjenovnikom. 

 
5. Deaktivacija usluge 

 
Član 14. 

 
(1) Deaktivacija Usluge za pretplatnike (postpaid) 

je omogućena putem standarnih kanala za 
podnošenje zahtjeva za postpaid korisnike. 

 
(2) U slučaju aktivacije usluge na period od 24 

sata, usluga se po isteku zakupljenog perioda 
automatski deaktivira. 

 
Član 15. 

 

(1) Deaktivacija usluge za prepaid korisnike i 
korisnike paketa sa kombinovanim načinom 
plaćanja se vrši podnošenjem zahtjeva putem 
SMS kanala slanjem SMS poruke sa ključnom 
riječi  „deaktiviraj“ na 061 1106. 

(2) Cijena slanja SMS poruke za deaktivaciju 
usluge je definisana Cjenovnikom. 

(3) Deaktivacijom Usluge Pretplatniku se na 
njegovom korisničkom broju deaktivira Usluga 
sa mogućnošću gledanja TV kanala i drugih 
„realtime“ sadržaja. 

 
 
6. Ograničenje odgovornosti za sadržaj 

 
Član 16. 

 
(1) BH Telecom nije odgovoran za sadržaj i formu 

sadržaja koji se nudi temeljem ovih Specifičnih 
uslova te ne provjerava čini li se sadržajem 
povreda nekog od zakonom zaštićenih prava 
što uključuje, ali nije ograničeno na prava 
sadržana u propisima o autorskim i srodnim 
pravima, propisima o pravu industrijskog 
vlasništva, propisima o medijima te propisima 
o zaštiti potrošača.  

(2) BH Telecom ne snosi odgovornost za 
eventualna privremena zatamnjenja pojedinih 
televizijskih programa, do kojih je došlo usljed 
poštovanja ekskluzivnih prava nositelja 
autorskog prava ili prava trećeg lica na 
emitovanje pojedinih sadržaja na teritoriji BIH. 
BH Telecom će na zahtjev distributera ili 
vlasnika programskih sadržaja izvršiti 
zatamnjenje programa uz informaciju 
korisnicima da je program zatamnjen zbog 
neposjedovanja prava distributera za 
emitovanje sadržaja na području BiH.  

(3) BH Telecom nije odgovoran za nepostojanje 
oznake sadržaja za odrasle odnosno pogrešnu 
ocjenu sadržaja i njegovu kategorizaciju (eng. 
Parental guidance) te za posljedice 
nepostojanja oznake potrebne roditeljske 
pažnje i nepostojanja upozorenja da sadržaj 
nije primjeren djeci prema propisima koji 
regulišu audiovizuelne djelatnosti.  

(4) BH Telecom nije odgovoran za štetu koja 
nastane objavljivanjem sadržaja kojim se čini 
povreda nekog zakona zaštićenih prava.  

(5) BH Telecom nije odgovoran za bilo koju štetu 
koja bi mogla nastati kao posljedica netačnih, 
nepotpunih ili nepostojećih informacija o 
sadržajima programa ili vremenima emitiranja 
istih.  

(6) BH Telecom nije odgovoran za nemogućnost 
emitovanja sadržaja ukoliko je nemogućnost 
izazvana višom silom. Događaj više sile je 
događaj izvan kontrole i nezavisan od volje 
stranaka, koji se nije mogao predvidjeti ili 
izbjeći poduzimanjem odgovarajuće radnje. 
Događaji više sile uključuju, ali nisu ograničeni 
na: zemljotrese, poplave, rat, pobunu ili ratno 
stanje, štrajkove, onemogućavanje rada, 

bojkote i druge oblike prestanka rada, državni 
embargo, restrikcije, teroristička djela i slično.  

(7) Korisnik se obavezuje da će koristiti sadržaj 
sukladno važećim propisima BiH, što uključuje, 
ali nije ograničeno na prava sadržana u 
propisima o autorskim i srodnim pravima te 
propisima o pravu industrijskog vlasništva.  

(8) Korisnik je saglasan da BH Telecom ima pravo 
u bilo kojem trenutku privremeno ograničiti ili 
uskratiti korištenje multimedijalnog paketa 
usluga, ukoliko Korisnik postupi suprotno 
odredbi iz prethodnog stava ovog člana. BH 
Telecom neće odgovarati za nikakvu štetu koja 
bi mogla nastati Pretplatniku zbog 
ograničavanja/uskraćivanja korištenja 
multimedijalnog paketa usluga.  

 

7. Završne odredbe 

Član 17. 
 
(1) Specifični uslovi dostupni su na prodajnim 

mjestima BH Telecoma i na službenoj web 
stranici BH Telecoma www.bhtelecom.ba.  

(2) Ovi Specifični uslovi stupaju na snagu danom 
donošenja i primjenjivat će se po proteku 30 
dana od dana objavljivanja. 

(3) BH Telecom zadržava pravo izmijene ovih 
Specifičnih uslova u skladu sa primjenjivim 
propisima. 

(4) BH Telecom će ove specifične uslove i njihove 
kasnije izmjene i dopune objaviti i učiniti 
dostupnim na način utvrđen pravilima 
Regulatorne agencije za komunikacije Bosne i 
Hercegovine. 

 


